
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
«Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին 2012 թվականի չորրորդ եռամսյակում Հայաստանի Հանրապետության տրանսպորտի և կապի նախարարությանը հատկացնել   2353414.8 հազ. ՀՀ դրամ այդ թվում՝ բյուջետային ծախսերի տնտեսագիտական դասակարգման «շենքերի և շինությունների կապիտալ վերանորոգում»  հոդվածով 2271214,8 հազ. ՀՀ դրամ՝ սույն որոշման N 1 հավելվածում նշված աշխատանքներն իրականացնելու և իրականացված աշխատանքների դիմաց վճարումներ իրականացնելու և «նախագծահետազոտական ծախսեր»  հոդվածով 82200,0 հազ. ՀՀ դրամ՝ սույն որոշման N 2 հավելվածում նշված աշխատանքներն իրականացնելու համար.
2. «Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման N 11 և 12 հավելվածներում կատարել փոփոխություններ և լրացումներ` համաձայն NN 3 և 4 հավելվածների:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
Հ Ի Մ Ն Ա Վ Ո Ր ՈՒ Մ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1.1 Իրավական ակտի անհրաժեշտությունը (նպատակը)

   Որոշման նախագծի ընդունումը հիմնականում պայմանավորված է հիմնանորոգված ճանապարհահատվածների համար վճարումներ իրականացնելու, հիմնանորոգում պահանջող ճանապարհահատվածների անցանելիության և երթևեկության անվտանգության ապահովման անհրաժեշտությունից: 

1.2 Կարգավորման հարաբերությունների ներկա վիճակը, առկա խնդիրները և առաջարկվող լուծումները
Ստորև նշված հիմնանորոգված ճանապարհահատվածների համար վճարումներ իրականացնելու, հիմնանորոգում պահանջող ճանապարհահատվածների հիմնանորոգման աշխատանքների իրականացման, ինչպես նաև մի շարք ճանապարհահատվածների նախագծա​նախա​հաշվային փաստաթղթերի կազմման, այդ թվում՝ հեղինակային հսկողության աշխատանքների իրականացման համար առաջարկվում է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 2353414.8 հազ. ՀՀ դրամ՝ այդ թվում 2271214,8 հազ. ՀՀ դրամ հիմնանորոգված  ճանապարհահատվածների համար վճարումներ իրականացնելու և հիմնանորոգում պահանջող ճանապարհահատվածների հիմնանորոգման աշխատանքների իրականացման համար համաձայն կից հավելաված 1-ի և 82200,0 հազ. ՀՀ դրամ՝ մի շարք ճանապարհահատվածների նախագծա​նախա​հաշվային փաստաթղթերի կազմման աշխատանքների իրականացման համար  համաձայն կից հավելաված 2-ի:
Ներքոհիշյալ ճանապարհահատվածների հիմնանորոգման աշխատանքների ձեռքբերման համար 2012թ. կազմակերպվել է գնում բաց ընթացակարգերի ձևով, որի արդյունքում ստորագրվել են համապատասխան գնման պայմանագրեր: Աշխատանքները սկսվել են իրականացվել 2012 թվականի ընթացքում, որի համար 2012 թվականի պետական բյուջեում նախատեսված են եղել համապատասխան գումարներ, սակայն ՀՀ տրանսպորտի և կապի նախարարության առաջարկությամբ առավել անհետաձգելի գնումներ իրականացնելու նպատակով Հայաստանի Հանրապետության 2012 թվականի պետական բյուջեում կատարվել է վերաբաշխում և պետական բյուջեով նախատեսված 6 օբյեկտների ֆինանսավորման ծավալը պակասեցվել է 669,739.291 հազ. ՀՀ դրամով, 2012 թվականի երրորդ կամ չորրորդ եռամսյակում նշված ֆինանսավորումը պահուստային ֆոնդից տրամադրելու պայմանով: Վերոհիշյալ ճանապարհահատվածների հիմնանորոգման աշխատանքները ավարտվել են 2012 թվականին, սակայն կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 669,739.291 հազ. ՀՀ դրամ:

1. Հ-184, Մ-3-Նորաշեն-Սարչապետ (Նորաշեն-Սարչապետ հատված): Համաձայն կնքված պայմանագրի աշխատանքների կատարման գինը կազմում է 693 576 763 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 597 044 000 ՀՀ դրամ:  Կատարված աշխատանքների դիմաց վճարումները իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 96 532 763 ՀՀ դրամ:

2. Տավուշի մարզի Թեղուտ գյուղի ճանապարհի վերանորորոգման աշխատանքներ: Համաձայն կնքված պայմանագրի աշխատանքների կատարման գինը կազմում է 76 912 897 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 20 000 000 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 56 912 897 ՀՀ դրամ:

3. Վայք քաղաքի Երիտասարդական փողոցի հիմնանորոգման աշխատանքներ: Համաձայն կնքված պայմանագրի աշխատանքների կատարման գինը կազմում է 124 381 288 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 31 750 000 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 92 631 288 ՀՀ դրամ:

4. Լոռու մարզի Հարթագյուղ համայնքը Վանաձոր-Գյումրի մայրուղուն միացնող ճանապարհահատվածի հիմնանորոգում, Հարթագյուղ-Խնկոյան միջհամայնքային ավտոճանապարհի վերանորոգման աշխատանքներ: Համաձայն կնքված պայմանագրի աշխատանքների կատարման գինը կազմում է 379 977 777 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 94 450 000 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 285 527 777 ՀՀ դրամ:

5. Բազմաղբյուր-Ղազարավան-Փարփի ավտոճանապարհի հիմնանորոգման աշխատանքներ: Համաձայն կնքված պայմանագրի աշխատանքների կատարման գինը կազմում է 93 895 943 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 25 220 000 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 68 675 943 ՀՀ դրամ:

6. Հ-290, Մ-5-Լենուղի-Այգևան-մ5 ավտոճանապարհի հիմնանորոգման աշխատանքներ: Համաձայն կնքված պայմանագրի աշխատանքների կատարման գինը կազմում է 225 975 823 ՀՀ դրամ:  2012 թվականի պետական բյուջեով նախատեսված հատկացումների չափը կազմում է 156 517 200 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 69 458 623 ՀՀ դրամ:

Բացի այդ Մ-3-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ71+360-կմ 75+300 հատվածի (Ապարան քաղաքի հատված) և Մ-4-Երևան-Սևան-Իջևան-Ադրբեջանի սահման  ավտոճանապարհի կմ83+120-կմ96+250 հատվածների  հիմնանորոգման աշխատանքների ձեռքբերման համար 2012թ. կազմակերպվել է գնում բանակցային ընթացակարգով առանց գնումների հայտարարությունը նախապես հրապարակելու ձևով: Համաձայն կնքված պայմանագրի Մ-3-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ71+360-կմ 75+300 հատվածի (Ապարան քաղաքի հատված) հիմնանորոգման աշխատանքների կատարման գինը կազմում է 399 996 490 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 399 996 490 ՀՀ դրամ, իսկ Մ-4-Երևան-Սևան-Իջևան-Ադրբեջանի սահման  ավտոճանապարհի կմ83+120-կմ96+250 հատվածների հիմնանորոգման աշխատանքների կատարման գինը համաձայն կնքված պայմանագրի կազմում է  1 176 999 013 ՀՀ դրամ:  Կատարված աշխատանքների դիմաց վճարումներն իրականացնելու համար անհրաժեշտ է ՀՀ կառավարության պահուստային ֆոնդից ՀՀ տրանսպորտի և կապի նախախրարությանը հատկացնել 1 176 999 013 ՀՀ դրամ:

Միաժամանակ անձրևների և այլ բնածին անկանխատեսելի երևույթների հետևանքով անհրաժեշտություն է առաջացել  հրատապ  հիմնանորոգել Մ-16 Մ-4-Ոսկեպար-Նոյեմբերյան-Մ6 կմ15+400-կմ23+030 և կմ38+630-կմ38+660 ճանապարհահատվածը: Վերահիշյալ ճանապարհահատվածի նման վիճակը նախօրոք հնարավոր չէր կանխատեսել, ուստի դրա նորոգման և տեխնիկական հսկողության աշխատանքների ֆինանսավորումը չի նախատեսվել ՀՀ 2012թ. պետական բյուջեով, սակայն ելնելով  դրանց  իրականացման հրատապությունից որոշման նախագծով  առաջարկվում  է  ՀՀ 2012թ. պետական բյուջեով նախատեսված ՀՀ  կառավարության պահուստային ֆոնդից հատկացնել  24 480 000 ՀՀ դրամ (օրենքով սահմանված նախագծանախահաշվային փաստաթղթղերը առկա են): Նշված աշխատանքներն իրկանացնելու համար առաջարկվում է գնման ձև սահմանել բանակցային ընթացակարգ առանց գնումների հայտարարությունը նախապես հրապարակելու միջոցով, քանի որ  մրցութային այլ ընթացակարգի կիրառումը պահանջում է տևական ժամանակ, որի ընթացքում նշված ժամանակահատվածում երթևեկության  անվտանգ կազմակերպումն  անհնար է:
2013 թվականի պետական բյուջեի նախագծով նախատեսված է Ա/ճ Մ-2-Երևան-Երասխ-Գորիս-Մեղրի-Իրանի սահման Գորիս քաղաքով անցնող 4.5 կմ հատվածի, Ա/ճ Մ-3-Մարգարա-Վանաձոր-Տաշիր-Վրաստանի սահման կմ 0+000-կմ 6+000  հատվածի, Իջևան  (Մայիսի28 Մ. Օհանյան) փողոցների, ք. Եղեգնաձոր  Սպանդարյան փողոցի 1.5 կմ և Նարեկացու փողոցի 0.6 կմ հատվածի,    Գանձաքար համայնքի ներհամայնքային ճանապարհի(1.0կմ),  ՀՀ Վայոց Ձորի մարզի Գնդևազ գյուղի 2.0 կմ երկարությամբ ներհամայնքային փողոցների   և  Հ-32 Գյումրի-Կապս-Ամասիա կմ11+700-կմ16+781 և կմ20+330-կմ21+800 հատվածների հիմնանորոգման աշխատանքներ: Նշված ճանապարհահատվածների հիմնանորոգման աշխատանքները ժամանակին սկսելու համար  պահանջվող նախագծա​նախա​հաշվային փաստաթղթերի կազմման, այդ թվում՝ հեղինակային հսկողության աշխատանքների իրականացման համար որոշման նախագծով  առաջարկվում  է  ՀՀ 2012թ. պետական բյուջեով նախատեսված ՀՀ  կառավարության պահուստային ֆոնդից հատկացնել  82 200 000 ՀՀ դրամ, ինչպես նաև առաջարկվում է գնման ձև սահմանել բանակցային ընթացակարգ առանց գնումների հայտարարությունը նախապես հրապարակելու միջոցով, քանի որ  մրցութային այլ ընթացակարգի կիրառումը պահանջում է տևական ժամանակ:

1.3 Կարգավորման առարկան 
Որոշման նախագծի կարգավորման առարկան է վերը նշված ճանապարհահատվածների ֆինանսավորման  և գնման  ընթացակարգի հարցերը:

1.4 Իրավական ակտի կիրարկման դեպքում ակնկալվող արդյունքը
Որոշման  կիրառումը թույլ  կտա լուծել կատարված աշխատանքների դիմաց վճարումներն իրականացնելու խնդիրը,  ապահովել   անվտանգ   երթևեկություն  նշված   ճանապարհահատվածում:
Գ.ԲԵԳԼԱՐՅԱՆ

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
<<Հայաստանի Հանրապետության տրանսպորտի և կապի նախարարությանը գումար հատկացնելու մասին>> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
<<Հայաստանի Հանրապետության տրանսպորտի և կապի նախարարությանը գումար հատկացնելու մասին>> որոշման նախագծի ընդունումը Հայաստանի Հանրապետության 2012թ.  պետական բյուջեի ծախսերում և եկամուտներում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
Ց Ա Ն Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
<<Հայաստանի Հանրապետության տրանսպորտի և կապի նախարարությանը գումար հատկացնելու մասին>> որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի ֆինանսատնտեսագիտական վարչության և <<Տրանսպորտի ծրագրերի իրականացման գրասենյակ>> պետական հիմնարկի կողմից:

Ց Ա Ն Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
<<Հայաստանի Հանրապետության տրանսպորտի և կապի նախարարությանը գումար հատկացնելու մասին>> որոշման նախագիծը մշակվել է <<Իրավական ակտերի մասին>> Հայաստանի Հանրապետության օրենքի, <<Գնումների մասին>> Հայաստանի Հանրապետության օրենքի, <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի, Հայաստանի Հանրապետության կառավարության 2010 թվականի հոկտեմբերի 7-ի  <<Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին>> N 1369-Ն և 2012 թվականի փետրվարի 10-ի <<Գնումների  գործընթացի կազմակերպման մասին>> N 168–Ն  որոշումների հիման վրա:







